
	الجمعة   :  16  جمادى الأولى   1431

	الهيئة العامة للشؤون الإسلامية والأوقاف
	
	الموافق   :  30   /  4  /  2010    م


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا  شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم  و بــــارك  عـــلــيـــه  و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  أمــــــــــــا بـــــــــعــد /
                            آج کا موضوع ھے   ((   مزدوروں کےحقوق    ))
                                      مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے کی وصیت کرتا  ھوں ارشاد  خداوندی ھے  

اللہ جل شانہ نے چاھا کہ انسانوں کی ذمہ داریاں اور کردار ایک دوسرے سے مختلف ھوں تاکہ دنیا کی آبادی اور حرکت مکمل ھو اور انکے آپس میں  منفعتیں چلتی رھیں اور اللہ تعالی کے حکمت کا یہ تقاضا ھے کہ کچھ  لوگوں کو سرمایہ دار اور کچھ کو غریب بنائیں اور ایک کو دوسرے کی خدمت کیلئے آمادہ فرمائیں تاکہ زندگی کا توازن برابر رھے اور مصلحتیں حاصل ھوں اور ھر انسان اپنے مقصد تک پھنچ سکے ، ارشاد خداوندی ھے  (  أَهُمْ يَقْسِمُونَ رَحْمةَ رَبِّكَ نَحْنُ قَسَمْنَا بَيْنَهُم مَّعِيشَتَهُمْ فِي الحَيَاةِ الدُّنْيَا وَرَفَعْنَا بَعْضَهُمْ فَوْقَ بَعْضٍ دَرَجَاتٍ لِيَتَّخِذَ بَعْضُهُمْ بَعْضًا سُخْرِيًّا وَرَحْمَةُ رَبِّكَ خَيْرٌ مِمَّا يَجْمَعُونَ(    ترجمہ /  کیا یہ لوگ آپ کے رب کی رحمت ( خاصہ یعنی نبوت ) کو تقسیم کرنا چاھتے ھیں ، دنیوی زندگی میں ( تو ) انکی روزی ھم  ( ھی ) نے تقسیم کر رکھی ھے ، اور ھم نے ایک کو دوسرے پر رفعت دے رکھی ھے تاکہ ایک دوسرے سے کام لیتا رھے ( اور عالم کا انتظام قائم رھے )  اور آپ کے رب کی رحمت بدرجہا اس ( دنیوی مال و متاع ) سے بھتر ھے جسکو یہ لوگ سمیٹتے پھرتے ھیں )  بیان القرآن 
                        اسلام نے لوگوں کے درمیانی تعلقات کو  منظم کیا ھے اور ان میں سے مزدور اور کام کے مالک  کے درمیان تعلق ھے چنانچہ اسلام نے مزدوروں کے حقوق مقرر کئے ھیں جو ان کی بھتر زندگی اور انصاف کیلئے ضروری ھیں ،  پس کام کرانے والے سے یہ مطالبہ ھے کہ وہ مزدور کو پورا حق ادا کرے  اور اس میں سے کچھ کم نہ کرے اللہ تعالی نے فرمایا ھے  (  وَلاَ تَبْخَسُواْ النَّاسَ أَشْيَاءهُمْ(    ترجمہ / اور لوگوں کا ان کی چیزوں میں نقصان مت کیا کرو   )  



 رسول اللہ  (  نے مزدوروں کو پورے حقوق دینے کے متعلق تعلیمات  دینے میں پہل فرمائی ھے اور جس نے ان پر زیادتی کی اسکو روز قیامت اللہ تعالی کا فریق مخالف قرار دیا ھے چنانچہ آنحضرت  ( نے فرمایا جسکا مفھوم ھے کہ (( اللہ تعالی نے فرمایا ھے کہ ((  کہ تین ایسے شخص ھیں جنکا میں قیامت کے دن فریق مخالف بنوں گا  ، ایک وہ شخص جو میرے نام پر امان دیدے اور پھر غداری کرے اور وہ شخص جو کسی آزاد انسان کو فروحت کرکے اسکی قیمت کھا جائے اور وہ آدمی جو کسی مزدور کو رکھ کر اس سے پورا کام لے اور اسکو مزدوری نہ دے ))  بروایت بخاری 











ایک اور حدیث میں ارشاد ھے کہ  ((  جس نے قسم اٹھاکر  کسی مسلمان شخص کے حق پر قبضہ کرلیا تو یقینا اللہ تعالی اس کیلئے دوزخ کی سزا مقرر کریں گے اور اس کو جنت سے محروم کریں گے  ))  تو ایک شخص نے عرض کیا کہ :  اے اللہ کے پیغمبر  !  اگرچہ وہ تھوڑی  ھی  چیز ھو ؟  تو آنحضرت    ( نے فرمایا کہ ((  اگرچہ پیلو ( یعنی مسواک  )  کی درخت کی لکڑی کیوں نہ ھو ))  بروایت مسلم 



                                      اسلام کے مقاصد میں سے ایک یہ ھے کہ مزدوروں کے حقوق کی حفاظت ھو اور کام کرانے والے اور مزدور کے درمیان تعاون ھو اور ساتھ ھی کارکردگی بھتر ھو اور کمائی رزق بھی ھو ، اور مزدور پر صحیح کام  کرنے کی اور کام کرانے والے پر ادائیگی حق کی ذمہ داری پڑتی ھے ، ان حقوق میں سے ایک صلاحیت و مھارت کیمطابق اسکی مزدوری مقرر کرنا اور اوقات عمل اور چھٹی کو معلوم کرنا ھے ، چنانچہ حضرت ابو سعید خدری رضی اللہ عنہ   سے روایت ھے کہ   (  رسول اللہ     (  نے مزدور کو رکھنے سے منع فرمایا ھے جب تک مزدوری اسکو بتائی نہ جائے )) بروایت مسند احمد و نسائي









                    رسول اکرم   (نے مزدور کو اسکی مزدوری دینے میں جلدی کرنے کی تاکید فرمائی ھے ارشاد نبوی ھے کہ ((  مزدور کو اسکی مزدوری دیدو اس سے پھلے کہ اسکا پسینہ خشک ھوجائے  ))  بروایت ابن ماجہ 


معاوضہ کے معلوم ھونے سے الجھن دور ھوجاتی ھے اور دونوں طرفین کے درمیان بھروسہ پیدا ھوتا ھے اور تعلق بھتر ھوجاتا ھے  ، اور رسول اکرم    ( نے کام کرانے والے کو مزدور کیساتھ نرمی اور شفقت کرنے اور اس پر بوجھ نہ رکھنے اور زیادہ نہ تھکانے کا حکم دیا ھے ارشاد نبوی کا مفھوم ھے کہ ((  اور اس کو  تکلیف اور مشقت نہ دیجائے مگر اتنی  کہ وہ برداشت  کرسکے ))  بروایت مسلم 




کام ایک امانت ھے اور مزدور پر لازم ھے کہ اسکو عمدگی سے صحیح طور پر پورا کرے اور ساتھ ھی اچھے چلن اور اس ملک کے رسم و رواج کا خیال رکھتے ھوئے زندگی گزارے اور اس ملک کے سرمایوں کی حفاطت کرے اور ان لوگوں کا شکریہ ادا کرے جنھوں نے انکو کام مھیا کیا ھے اور کام کو خوب عمدگی اور مھارت سے کرنے کی کوشش کرے اور ان مھارتوں کو سیکھے ، رسول اکرم   (نے فرمایا جسکا مفھوم ھے کہ  ((  یقینا اللہ تعالی یہ پسند فرماتے ھیں کہ جب کوئی تم میں سے کام کرے اور اسکو عمدگی سے کرے ))  بروایت مسند ابو یعلی 




اسطرح اصول اور ارشادات کے مطابق اگر ھم معاملات کریں گے تو  لوگوں کے درمیان الفت اور ھمدردی کی فضا بنے گی ، اور اگر مزدور صحیح کام کرے اور کام کرانے والا اس کے حق کو ادا کرے تو اس سے کام کی بھتری اور ترقی بھی ھوگی اور ان کے درمیان تعلق اچھا ھوگا اور امن وامان بر قرار رھیگا جو ملک و قوم کیلئے نفع مند ھے ،


                         اللہ تعالی ھمیں اپنی اطاعت اور سرپرستوں کی اطاعت نصیب فرمائیں    جیسا کہ ارشاد خداوندی  :(    يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو   رسول ((     ) کی اور تم میں اختیار والوں کی ، 
        








                                   دوسرے خطبہ کا مضمون
                         مسلمان بھائیو  !  اللہ تعالی سے ڈریں  جیسا کہ ڈرنے کا حق ھے اور یہ جان لیں  کہ متحدہ عرب امارات میں جو ھر سطح پر آبادی اور  ترقی نظر آتی ھے وہ در اصل یھاں کے سرپرستوں کے جاری کردہ حکتمندانہ قوانین کی بدولت ھے جن میں سب کے حقوق کی پاسبانی اور عزت نفس اور اچھی زندگی کی بقاء ھے ، اور ھمیں یھاں کے قوانین اور اصول کی پابندی کرنی چاھئے تاکہ یہ ملک اور بھی ترقی و آبادی میں بڑھ جائے اور خیر و نفع سارے شھروں اور بندوں تک پھیل جائے  اور یہ وہ تعاون ھے جسکا حکم اللہ تعالی نے فرمایا ھے(  وَ تَعَا ونُوا عَلَى البِرِّ وَ التَّقْوَى  (  ترجمہ / اور نیکی اور تقوی میں ایک دوسرے کی اعانت کیا کرو  )







دعاء کیجئے   ۔۔۔۔۔۔۔۔  اے پروردگار ! خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ما ں  با پ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   ( نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  (   نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،
اللہ تعالی    شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی   شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین
نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم و بحمدك  صل و سلم و بارك على سيدنا محمد و على آله و صحبه ومن تبعهم بإحسان إلى يوم الدين عدد خلقك ورضى نفسك وزنة عرشك ومداد كلماتك دائماً ابداً –

                                                                              المترجم / فياض الدين سراج الدين 
 
أردو                                                             حقوق العمال
صفحة 3

